
ABSTRAK 

 

 

 

Makmal adalah kemudahan penting dalam proses pengajaran dan pembelajaran di mana 

ia dapat membantu pelajar memahami konsep secara teoritikal kepada praktikal untuk 

tujuan membuat kajian saintifik, eksperimen serta pengukuran. Pengurusan makmal 

sering dititikberatkan kerana ia memainkan peranan penting dalam membentuk satu 

organisasi kerja yang baik, tersusun dan teratur agar kemudahan yang disediakan berada 

pada tahap maksimum. Kajian ini bertujuan untuk menilai sejauh mana kaedah sains 

kuantitatif (matematik, statistik dan penyelidikan operasi) dalam sistem pengurusan 

makmal fakulti kejuruteraan pembuatan. Tumpuan utama diberikan kepada beberapa 

buah makmal seperti seperti makmal CNC (Computer Numerical Control) makmal 

metrologi, makmal bahan kejuruteraan, makmal memesin dan juga makmal kimpalan 

untuk melihat keberkesanan penggunaan sains kuantitatif (jika ada). Di samping itu juga 

ia dapat memberi pengetahuan di mana pentingnya sains kuantitatif dalam kehidupan 

seharian manusia. Kegunaan sains kuantitatif boleh diterapkan di dalam sistem 

pengurusan makmal kerana ia boleh membantu para penyelia makmal serta staf 

menjalankan tugas secara terurus dan efisyen. Secara kesesimpulannya, kajian mendapati 

makmal FKP mengaplikasi penggunaan sains kuantitatif dalam setiap pengurusan 

makmal yang dijalankan. Melalui kaedah kuantitatif ini, hasil kajian yang diperolehi 

daripada perancangan, pelaksanaan, pengawalan, penyelarasan dan penilaian dalam 

sistem pengurusan di makmal FKP menjadikan ia lebih teratur serta proses dalam 

membuat keputusan lebih cekap, cepat dan tepat  

 

 

 

 



 

 

 

ABSTRACT 

 

 

 

The laboratory is an important factor in the process of teaching and learning where it can 

help the student in improving their understanding of the concept in theoretical manner 

and practical for the aim of making the scientific studies, experimenting as well as 

measurement. Managing the laboratory itself is also important because it helps in forming 

a good, effective and functional organization so that all the provided facilities are at 

maximum level. This study objective is to estimate the rules of quantitative science 

(mathematics, statistics and operation research) in the management system of the 

laboratory of manufacturing engineering faculty system. The main focus is given to 

several  related laboratory which is CNC (Computer Numerical Control) metrology 

laboratory, the material engineering laboratory and the machine syop which is also the 

welding laboratory to see the effectiveness of the use of quantitative science (if 

available). The results of this study also can give knowledge where the importance of 

quantitative science in the human daily life. Quantitative usage in controlling the 

laboratory is important so that it can benefits the lab supervisor and staff in handling their 

task more efficiently. For overall of the result recovered, from the research shows that the 

applications of science quantitative have been used in the FKP laboratory for every 

situation in manage the laboratory. From this quantitative analysis, the results taken from 

discussion, controlling and evaluating the laboratory management in FKP lab makes it 

easier in decision making process. 

BAB 1 

PENDAHULUAN 

 

 

1.1 Pengenalan 

 

Proses membuat keputusan merupakan proses yang paling penting untuk kesempurnaan 

dalam bidang pengurusan untuk semua organisasi. Proses membuat keputusan bukan 

hanya wujud dalam bidang pengurusan tetapi juga dihadapi oleh setiap individu, baik 

keputusan tentang diri sendiri, keluarga, di rumah dan di tempat kerja. Kadang-kala 

kehidupan kita boleh dirasakan terdiri daripada beribu-ribu keputusan, baik kecil 

mahupun yang besar.  

 

Kajian sains kuantitatif diperlukan dalam membantu untuk mendapatkan keputusan yang 

betul dan tepat. Ini kerana dalam perubahan persekitaran yang bergerak dengan pantas 

maka keputusan haruslah dibuat dengan segera. Fungsi utama pihak pengurusan ialah 

untuk membuat keputusan dengan cekap, cepat dan tepat. Oleh itu setiap unit 

pengurusan perlu berupaya serta berusaha mendapatkan segala input-input yang ada 

untuk menjadikan satu output yang paling efisyen dari segi kualiti dan juga kuantiti. Di 

dalam hal ini, kuantitatif mampu untuk membantu dalam proses membuat sesuatu 

keputusan. 

Fokus utama dalam kajian ini adalah untuk melihat dan mengetahui sejauh mana 

penggunaan sistem kaedah sains kuantitatif telah dilaksanakan oleh pihak pengurusan 

makmal. Impak terhadap keberkesanan penggunaan kaedah kuantitatif ini juga akan 

dilihat terhadap perbezaan pengurusan sebelum atau selepas penggunaan. Kaedah akan 

dilakukan seperti menemubual penyelia makmal serta juruteknik, pemerhatian dan 

mengedarkan borang  kaji selidik  

 

1.2 Fakulti Kejuruteraan Pembuatan 

 

Fakulti kejuruteraan pembuatan merupakan satu daripada lima di antara fakulti 

kejuruteraan di Universiti Teknikal Malaysia Melaka (UTeM). Misi FKP adalah untuk 

menjalankan aktiviti pengajaran dan pembelajaran penyelidikan dan perundingan dalam 

kejuruteraan pembuatan serta memenuhi keperluan semasa. Manakala visi FKP pula 

adalah untuk menjadikan Fakulti Kejuruteraan Pembuatan yang komprehensif dan 

diiktiraf. Setiap pelajar di UTeM menjalani proses pembelajaran yang merangkumi 

aspek teori dan praktikal. Tumpuan utama yang diberikan adalah dalam aspek praktikal. 

untuk mendapatkan mutu pembelajaran yang tinggi serta praktikal yang 

berkualiti,makmal memainkan peranan yang amat penting kerana makmal merupakan 

tempat di mana di situlah pelajar menjalakan kerja praktikal serta uji kaji mereka  

 

Sejajar dengan itu, FKP telah mengambil langkah membangunkan beberapa makmal 

yang bersesuaian dengan penawaran subjek dalam kursus-kursus yang dapat diikuti dan 

ia juga dilengkapi dengan mesin-mesin berteknologi tinggi dan mengikut spesifikasi 

yang telah ditentukan. Dengan adanya sejumlah makmal ini, FKP percaya bahawa para 

pelajar akan mendapat pendedahan yang sewajarnya dalam mempersiapkan diri menjadi 

seorang jurutera yang bukan sahaja berpengetahuan tinggi dalam aspek teori malah juga 

mempunyai daya saing yang tinggi dalam aspek aplikasi yang berorientasikan teknikal. 

1.3 Makmal Fakulti Kejuruteraan Pembuatan 

 

Makmal-makmal yang telah dibangunkan di tapak kampus sementara di Taman Tasik 

Utama adalah seperti berikut : 

i. Makmal CNC (Computer Numerical Control) 

ii. Makmal Rekabentuk Kejuruteraan 

iii. Makmal Metrologi 

iv. Makmal Kuasa Bendalir 

v. Makmal Bahan Kejuruteraan 

vi. Makmal Fabrikasi 

vii. Makmal Mengegas 

viii. Makmal Tuangan 

ix. Makmal Kimpalan 

x. Makmal Grafik 

xi. Makmal Kejuruteraan Industri 

xii. Makmal Mesin Syop 

 

Kemudahan di makmal-makmal ini akan sentiasa dipertingkatkan dari semasa ke semasa 

bersesuaian dengan perkembangan teknologi semasa. Dalam masa yang sama, 

perancangan untuk membangunkan beberapa lagi makmal yang perlu berdasarkan 

matapelajaran yang ditawarkan sedang pesat dijalankan. Dalam pada itu tidak terkecuali 

juga pembangunan makmal FKP di kampus tetap Durian Tunggal, yang juga sedang 

dalam tahap perancangan di peringkat pihak fakulti. Pihak FKP percaya dan berharap 

dengan kemudahan makmal yang disediakan ini, pelajar-pelajar akan menggunakannya 

sebaik dan seoptima mungkin dalam membantu pembelajaran mereka terutamanya 

dalam aspek teknikal yang menjadi teras pembelajaran di UteM. 

Penyelia Makmal 

Juruteknik Juruteknik Juruteknik Juruteknik Juruteknik 

Makmal CNC 

(Computer 

Numerical Control) 

Makmal 

Memesin 

Makmal Metrologi 

Makmal Bahan 

Kejuruteraan 

Makmal 

Kimpalam 

Dalam sistem carta organisasi makmal, jawatan utama disandang oleh penyelia makmal 

dan setiap makmal diselaraskan oleh juruteknik dan beberapa juruteknik lain. Ia 

bertujuan supaya setiap makmal dapat dikendalikan serta mendapat pengurusan yang 

baik. Juruteknik diberi tugas supaya mengawasi setiap makmal yang 

dipertanggungjawab dan memenuhi keperluan pelajar dalam proses pembelajaran 

praktikal. Rajah 1.1 dapat menerangkan kedudukan organisasi di dalam makmal yang 

diketuai oleh penyelia dan diikuti juruteknik sebagai ketua bagi setiap makmal yang 

harus diawasi. 

 

 

 

 

 

 

 

 

 

 

 

 

 

Rajah 1.1 : Carta organisasi makmal Fakulti Kejuruteraan Pembuatan 

UTeM telah berpindah ke kampus industri pada tahun 2005, banyak makmal-makmal 

Fakulti Kejuruteraan Pembuatan ditubuhkan dan di tempatkan di kampus industri bagi 

memudahkan para pelajar dan juga pensyarah menjalani aktiviti pembelajaran dan uji 

kaji dengan mudah. Dalam pada itu, makmal-makmal yang berada di sekitar blok 

makmal Fasa B tetap dikekalkan. 

 

 

1.4 Penyataan Masalah 

 

Makmal merupakan tempat yang amat penting dalam sistem organisasi pembelajaran 

bagi memastikan pelajar mencapai objektif kepada sesuatu subjek yang lebih 

memerlukan banyak praktikal. Pengurusan dalam makmal merupakan satu item yang 

amat penting bagi memastikan penyelengaraan makmal dilaksanakan dengan baik. 

Penggunaan sains kuantitatif mampu membantu proses membuat keputusan bagi 

mewujudkan satu sistem pengurusan yang teratur, tepat, cepat dan betul.  

 

Masalah di makmal biasanya terjadi apabila pengurusan terhadap sesuatu perkara tidak 

dapat diselesaikan secara mudah dan berkesan. Masalah di makmal yang berhubungkait 

dengan kaedah kuantitatif adalah seperti pengurusan di dalam organisasi, kawalan 

terhadap alatan serta bahan makmal yang tidak teratur serta rekod tahunan terhadap stok 

barang yang tidak dikendalikan secara efisyen.Kuantitatif amat bersesuaian dalam 

mengubah butiran masalah secara am kepada masalah yang lebih jelas bagi mewujudkan 

sistem pengurusan yang lebih efisyen dan telus. 

1.5 Objektif Kajian 

 

Antara objektif utama dalam kajian ini adalah untuk : 

 

i. Mengenalpasti makmal-makmal Fakulti Kejuruteraan Pembuatan di sekitar 

makmal Fasa B sama ada menggunakan kaedah sains kuantitatif dalam sistem 

pengurusan organisasi dan kawalan makmal. 

ii. Penilaian ke atas keberkesanan penggunaan sains kuantitatif ke atas sistem 

pengurusan makmal (jika ada). 

iii. Memberikan gambaran positif penggunaan sains kuantitatif ke atas sistem 

pengurusan makmal di mana ia mampu melahirkan sistem yang lebih efisien. 

iv. Membentuk satu organisasi yang lebih terkawal dalam mengurus makmal. 

 

 

1.6 Skop Kajian 

 

Untuk memastikan objektif kajian mencapai matlamatnya, skop-skop tertentu telah 

ditetapkan berdasarkan kepada masa yang telah diperuntukan bagi menjalani kajian ini. 

Antara skop kajian adalah: 

 

i. Melibatkan 5 makmal iaitu makmal CNC (Computer Numerical Control), 

makmal metrologi, makmal bahan kejuruteraan, makmal memesin dan juga 

makmal kimpalan.  

ii. Penggunaan sains kuantitatif yang merangkumi matematik, statistik dan juga 

penyelidikan operasi. 

iii. Proses pengurusan yang terdiri daripada bahan mentah, pengurusan mesin serta 

pembelian mesin dan juga kawalan inventori. 

1.7 Matlamat Kajian 

 

Matlamat utama yang ingin dilihat hasil daripada kajian sains kuantitatif ini adalah: 

 

i. Mendapatkan maklumat dan maklumbalas sejauhmana penggunaan sains 

kuantitatif dalam sistem pengurusan makmal tercapai 

ii. Meningkatkan mutu prestasi sistem dalam pengurusan serta pengendalian 

makmal dengan menggunakan kaedah secara sains kuantitatif.  

iii. Melaksanaan pengurusan dengan menggunakan kaedah secara kuantitatif kerana 

ia dapat memudahkan pengawalan serta pelaksanaan dalam pengendalian 

makmal dengan lebih cemerlang. Pengawalan yang dibuat secara kuantitatif 

adalah lebih jelas dan telus dan dengan ini ia sangat penting untuk 

mempraktikannya. 

 

 

 

 

 

 

 

 

 

 

 

 

 

 

 

 

 


	muka depan dan muka surat.pdf
	laporan psm
	lampiran c zarith sufiah001



